AZƏRBAYCAN ƏRAZİSİNİN RADİOAKTİV ÇİRKLƏNMƏSİNİN XÜSUSİYYƏTLƏRİ

Uzun illər ölkədə aqrar sənaye komleksinin ekstensiv inkşafı, əkinçilik mədəniyyətinin aşağı səviyyədə olması və il ərzində bir neçə öhdəlikləri özünə yük edən dövlət planları torpaqlarımızda şoranlaşma, eroziya, kimyəvi çirklənmə, əkinaltı qatın kipləşməsi kimi mənfi proseslərin təsiri altında böyük ərazilərdə torpaq deqradasiyasına səbəb olmuşdur
Ətraf mühitin, o cümlədən atmosferin radioaktiv maddələrlə çirklənməsi insanlann təbii və süni radioaktiv maddələrdən istifadə etməsi ilə əlaqədardır. Təbii halda radioaktiv maddələr əsasən havaya  torpaqdan keçir. Polonium, qurğuşun, bismut, tallium kimi ağır metallar kosmik şüalanma və Yer qabığında şüaları verməklə havada radon, torium ve bunların parçalanma məhsullan ilə əlaqədardır. Şəhər yerlərində senaye müessiselərinin olması ilə əlaqədar radioaktivlik kənd yerlərinə nisbətən yüksəkdir. 
Quru zonalarda, quru və sakit havada troposferdə radioaktivlik xeyli yüksək olur, yağışlı havada isə azalır. Biosferin süni olaraq radioaktiv çirklənməsi 1945-ci ildən etibarən atom silahlannın atmosferdə sınaqdan keçirilməsi və ABŞ-ın Xirosima ve Naqasaki (Yaponiya) şəhərlərinə atom bombası salması, sonralar atom sənayesinin ve atom enerjisindən istifadənin inkişafı, qırğın silahlaının (nüvə, hidrogen və s.) sınaqdan keçirilməsi ilə əlaqədardır. 
Atom bombası partlayışı zamanı daxil olan maddəler (nukleidlər, qəlpələr) iki qrupa bölünür: tezçöken və gecçökən (qlobal) hissəciklər.
İlkin hissəciklər iri olduğuna görə quru toz halında, yaxud yağış damcılarına qarışaraq partlayış rayonundan bir neçe yüz km məsafədə yerə tökülür. Bu çöküntülərin radioaktivliyi onlarca rentgen gücündə olub, əsasən radioaktiv buludun əhatə etdiyi ərazidə təhlükəlidir.
Geççökən qlobal hissəciklər narın toz hahnda atmosferin orta təbəqələrinə daxil olaraq hava axını ilə bir neçe min metr məsafəyə yayılır. Belə hissəciklərin çökməsi 1-5 sutka çəkir. Məsələn, 1976-cı ildə ÇXR-də atmosferdə partladılan nüvə qurğusunun radioaktiv hissəcik-ləri qərb küləkləri ilə aparılaraq ABŞ-ın qərb ştatında yerə çökmüşdür. Qlobal radioaktiv çöküntülərin ümumi miqdarının 80%-i narın tozcuqlar şəklində Yer səthinə çökür, təxminən 19%-i stratosferə daxil olur, 1%-i isə troposferdə yayılır.
Atmosferdən Yer sethinə radioaktiv maddələr əsasen yağıntılar vasitəsilə çökür, küləklər ise onları yayır. Havanın radioaktiv maddələrlə çirklənməsi və yayılması atom, nüvə və nüvə-istilik partlayışının gücündən asılıdır. 13 fevral 1960-cı ildə Böyük səhra atom partlayışından 4 gün sonra radioaktiv maddələr Krıımın havasında və yağış suyunda aşkar edilmişdir. 1961-1962-ci illərdə atmosfer havası radioaktiv maddələrlə daha çox çirklənmişdir. 1962-ci ildə ABŞ-da 400 km hündürlükdə hidrogen bombasının partladılması nəticəsində Yer ətrafında süni radioaktiv şüalanma qurşağı yaranmışdır. Süni radiasiya 10 il təsir gösterir və radioaktiv elementlər parçalanma, yarımparçalanma müddətində radioaktiv xassəsini tədricən itirir. Bezi elementlərin yarımparçalanma müddəti yüz illər boyu davam edir. İonlaşdırıcı şüalar isə hüceyrələrin xromosomlarına təsir edir, nuklein turşularını parçalayır, hüceyrənin bölünməsini dayandırır və öldürür.
 		    Atmosferin radioaktiv çirklənməsinin qarşısının alınması probleminin həlli üçiin sürətlə silahlanmağa son qoymaq, nüvə-hidrogen sınaqlarını tamamilə dayandırmaq lazımdır. Atom enerjisindən dinc məqsədlərlə istifadə olunmalı ve müəssisələrdə texnoloji rejimə, sanitariya qaydalarına ciddi əməl edilməli, havanın radioaktivliyi və ion şüalanması yol verilə biləcək sərhəddi keçməməlidir. Konkret şəraitden asılı olaraq tüstü boruları 70-150 m hündürlükdə tikilməlidir. Radioaktiv tullantılar basdırılan yerlərdə sanitariya-mühafizə zonası 1000 m, yandırıcı peçlər qurulan yerdə isə 2000 m olmalıdır. Radioaktiv tullantıları  basdıran stansiyalar şəhərdən 20 km, atom-elektrik stansiyaları isə 20-80 km aralı olmalıdır. Nüvə energetikasının gələcək inkişafı ilə əlaqedar olaraq radioaktiv tullantılarının basdırılma texnologiyası öyrəniləcək və təkmilləşəcəkdir. Aparılan tədqiqatlar göstərir ki, radioaktiv tullantıların basdırılması üçün ən yaxşı yer daş duz, gilli-qayalı süxurlar, dəniz dibi və alt sahələrdir. Gələcəkdə radioaktiv tullantılarının raketlərin köməyi ilə Yer cazibəsindən kənara tullanılması nəzərde tutulur. Radioaktivliyi azaltmaq məqsədilə meşələr, xüsusilə enliyarpaqlı, iynəyarpaqlı meşəliklər salınmalıdır ki, onlar radioaktiv maddələrin təsirini azaldar.
Bəzi sənaye sahəsində əmələ gələn radioaktiv tullantılar əhaliyə böyük ziyan vurur. Ən çox qorxulu tullantılar atom stansiyalarından və onlar üçün nüvə yanacağı hazırlayan radiokimyəvi nıüəssisələrdən atılır. 

